Skyfie 1
Geborg deur Bybel-Media
Skyfie 2
1. Die deurlopende PP-agtergrond  (die PowerPoint Background Image)
Die beuelblaser wat op die beuel gespeel het sodat die perde veilig aan land kon kom, is ’n beeld van hoe God se genade werk.

Skyfie 3 en 4
2. Teks 
Hebreërs 10:11-25

Die offer van Jesus Christus
11Verder, elke priester staan dag vir dag sy diens en verrig, en bring elke keer weer dieselfde offers, wat tog nooit die sondes kan wegneem nie. 12Maar Jesus Christus het één offer vir die sondes gebring en vir altyd aan die regterhand van God gaan sit. 13Nou wag Hy daar totdat sy vyande aan Hom onderwerp is. 14Deur die één offer het Hy dié wat vir God afgesonder word, vir altyd volkome van sonde vrygemaak.

15Ook die Heilige Gees betuig dit aan ons. Eers sê Hy:

16”Dit is die verbond wat Ek met hulle na daardie dae sal sluit, sê die Here.

Ek sal hulle my wette in die hart gee,

in hulle verstand sal Ek dit skrywe.” 

17Dan sê Hy verder: “Aan hulle sondes en hulle oortredings sal Ek nooit meer dink nie.” 

18Waar die sondes vergewe is, is geen offer daarvoor meer nodig nie.

Laat ons met vrymoedigheid na God gaan
19Broers, ons het dus nou deur die bloed van Jesus vrye toegang tot die heiligdom, 20en dit op ’n weg wat nuut is en na die lewe lei. Hierdie weg het Hy vir ons gebaan deur die voorhangsel heen, dit is deur sy liggaam. 21En terwyl ons Hom ook as groot priester oor die huis van God het, 22laat ons tot God nader met ’n opregte hart en met volle geloofsekerheid. Ons harte is immers gereinig van ’n skuldige gewete, en ons liggame is gewas met skoon water. 23Laat ons styf vashou aan die hoop wat ons bely, want God is getrou: Hy doen wat Hy beloof het. 24Laat ons ook na mekaar omsien deur mekaar aan te spoor tot liefde en goeie dade. 25Ons moenie van die samekomste van die gemeente af wegbly soos party se gewoonte is nie, maar mekaar eerder aanmoedig om daarheen te gaan, en dit des te meer namate julle die oordeelsdag sien nader kom.
Skyfie 5
3. God versamel ons en ons is bly
Skyfie 6

3.1. Fokus 
Jy het miskien al die storie gehoor… ’n Perfekte man ontmoet ’n perfekte vrou. Na ’n perfekte uitgaan periode, het hulle die perfekte troue. Hulle lewe saam is natuurlik niks anders as perfek nie.

Een jaar, net so voor Paasfees, sien hulle ’n pragtige hasie wat langs die hoofweg af hop. Dit is natuurlik die Paashaas wat gekleurde eiers vir al die seuns en dogters bring!

Terwyl hulle nog dink dat dit so ’n perfekte gebeurtenis is om die Paashaas op so ’n perfekte dag te sien, tref die ergste tornado hulle. Net een van die drie - die perfekte man, die perfekte vrou en die Paashaas - het oorleef. Wie het volgens julle oorleef? Volgens die storie kan dit net die perfekte vrou wees! Almal weet tog dat die Paashaas en die Perfekte man net in fiksie bestaan!

Skyfie 7

Van perfek gepraat: daar is ’n Engelse vertaling wat Hebreërs 10 vers 14 so weergee: “He has made perfect forever those who are being made holy.” 

Skyfie 8
Volmaaktheid in Christus - om te wees soos God ons bedoel het om te wees - is nie iets wat ons bereik nie, maar is ’n GESKENK wat ons ontvang, dis genade!  Genade het alles verander!                                                                                 
Skyfie 9
Dis presies wat Cornelius Plantinga sê: “Evil rolls across the ages, but so does good.  Good has its own momentum.  Corruption never wholly succeeds... grace is stronger than sin. Grace is an anvil that has worn out a lot of our hammers.”
Skyfie 10-13
3.2. Familie-oomblik
Alternatief 1:
Om vers 11-12 aan die kinders te verduidelik:

 

Jy benodig ’n lekker groot deurskynende (glas) bak wat half vol is met fyn sand (seesand is die beste) - asook ’n klein speelgoed grafie.

Probeer nou met die grafie ’n gat in die droë seesand maak.  Die probleem is dat die droë sand altyd gaan teruggly in die gat in en dat jy oor en oor moet skep, maar die gat sal nooit diep genoeg raak nie.  

 

Neem nou water (wat jy vir die effek kan rooi kleur) en gooi dit oor die sand.  As al die sand lekker klam is, skep nou weer sand uit.  Hierdie keer sal die sand so bly en hoef jy net een maal die sand uit te skep.  

 

Die verskil is die water.  

Jesus se bloed wat vir ons gevloei het, maak ook al die verskil in die wêreld.  

Alternatief 2:
Vers 24-25

Praat met die kinders oor: 

παρακαλέω (parakaleo)

die OAV praat van “vermaan”

die N.A.V. praat van" aanmoedig”  

Die engelse weergawes is: exhorting, encourage, keeping one another strong in faith, spurring each other on.

 
Vra vir die kinders waarvoor hulle die meeste ge-parakaleo word.  Tipiese antwoorde is: om huiswerk te doen, om kamer aan die kant te maak, om mooi te eet, om maniere te hê, ens.

 
Vra nou vir die kinders op watter maniere hulle altyd aangemoedig word.  Tipiese antwoorde is: dreig, omkoop, belonings, straf, beloftes, raas, herinnerings, ens.

 

Vers 24 het 3 aanmoedigings metodes.  Kyk wie kan dit raaksien?
 

Na mekaar omsien (concerned for one another)

Liefde ( show love)

Goeie dade (to do good)

 

Verduidelik vir almal hoe hierdie 3 aanmoedigings metodes die beste is, wat die meeste goeie resultate oplewer.

 

Ns. Gedrags-sielkundiges het bewys dat die beste aanmoedigings metodes wat getoets is op mens en dier, nie straf, pyn, manipulasie of omkoop is nie, maar... positiewe terugvoer!
Alternatief 3:
Om vers 11-12 te verduidelik, kan jy ook “self-light” kersies koop.  Dis daardie kersies wat weer begin brand nadat jy dit doodgeblaas het. 

Verduidelik dat die priesters se offers en vergifnis soos die kersies werk.  

Druk die kersie in ’n  bak rooi water en blus so die kersie vir ALTYD.

Skyfie 14 en 15
3.3. Loflied

F318  Nader tot die Here
F318.
Nader Tot Die Here

(RUBRIEK:  Kersflam - Toetrede)

Teks en Musiek:
Neil Büchner

© Urial Publishing

1.
Nader tot die Here

Nader tot die Here

Hy sal getrou, ook nader tot jou

Nader tot die Here

2.
Naby aan ons Here

Naby aan ons Here

Waar twee of meer in u Naam verkeer,

Is U naby aan ons Here

3.
Ek nader tot U, Here

Ek nader tot U, Here

Hier, deur U Gees, wil U by my wees

Ek nader tot U, Here

U is naby aan ons Here

Ons nader tot die  Here

Skyfie 16 en 17
4. God praat met ons en ons luister
4.1. Luister na die Woord

Agtergrond
Die brief, deur ’n onbekende skrywer, is gerig aan gelowiges wat geworstel het om te volhard toe hulle vervolg is (10:32–34).  Hulle wou waarskynlik hulle moeilike omstandighede hanteer deur na hulle ou weë terug te gaan deur soos heidene te leef.  Hebreërs wys hulle daarop dat hulle só die ewige lewe sal inboet (vgl. vers 26).  
Waarskynlik was die lesers van die brief iewers in Italië, en moontlik in Rome self (in 13:24 stuur mense “wat van Italië afkomstig is” vir die lesers van die brief groete).  Die eerste Christelike skrywer wat dan ook kennis van Hebreërs dra, is Klemens van Rome.  
 
Uitleg
In 10:11-18 kontrasteer die skrywer die offersisteme van die ou en die bedelings met mekaar.  Waar priesters in die ou bedeling daagliks dieselfde offers, wat nie sondes kon wegneem nie, moes offer (vers 11) het Jesus één offer vir almal se sonde gebring.  Let op hoedat die skrywer subtiel daarop wys dat waar die priesters moes bly staan om die een offer na die ander te bring (vers 11), Jesus kon gaan sit omdat Sy offerwerk voltooi was (vers 12).  Jesus se offer was nie net eenmalig nie, dit was ook effektief: dit het wel sondaars se sonde weggeneem.  
 
Jesus se offer het ook vir Hom goeie gevolge ingehou deurdat Hy nou as mede-Koning in die heersersposisie langs God sit.  Hier gebruik die skrywer van Hebreërs Psalm 110:1 (waarna hy reeds in 1:13 verwys het) om bekend te maak wat Jesus nou tot en met die wederkoms doen.  Hy wag naamlik aan God se regterhand totdat Sy vyande aan Hom onderwerp word (vers 13).  
 
In vers 12 en 14 word die finaliteit van Jesus se offer beklemtoon deur die herhaling van die gedagte dat dit “vir altyd” is.  Dié geloofsfeit maak die nuwe lewe vir gelowiges moontlik (vers 15) wat deur die profeet Jeremia (in 31:33) as ’n nuwe verbond in die vooruitsig gestel is.  Die nuwe verbond sou in die laaste dae in werking tree wanneer God se wette in die hart en verstand van mense ingegraveer sou word (vers 16).  Danksy dié nuwe verbond, het Jeremia verder voorspel (33:34) dat God nie meer aan ons sondes en oortredings sou dink nie (vers 17).  Die skrywer van Hebreërs se slotsom is daarom dat geen offers meer vir sonde nodig is nie, omdat laasgenoemde vergewe is danksy Jesus se offer (vers 18).  Goeie Vrydag het nou die plek van die Groot Versoensdag ingeneem.
 
Vanaf vers 19 word die nuwe status van gelowiges aan die orde gestel deurdat die skrywer sy lesers weer direk aanspreek.  Waar net priesters in die ou bedeling toegang tot die heiligdom in die tempel gehad het, beskik alle gelowiges in die nuwe bedeling oor dié vryheid  (vers 19).  Gelowiges bewandel nou ’n weg wat nuut is en na die lewe lei.  Dié weg is vir hulle deur Jesus gebaan deur die voorhangsel heen.  Laasgenoemde dui op Sy liggaam volgens die skrywer van Hebreërs (vers 20).  
 
Jesus is nou gelowiges se groot priester (vers 21).  Dié wete het belangrike implikasies vir gelowiges wat deur drie oproepe, waarmee die gedeelte afsluit, uitgedruk word (vers 22-24).  
 
( Die eerste oproep gaan oor gelowiges se verhouding met God.  In die gemeentelike samekoms kan gelowiges tot God nader met ’n opregte hart en met volle geloofsekerheid (vers 22).  Die aansluiting by die gemeenskap van gelowiges word in die vers deur die doop versimboliseer wat hulle innerlik (hul gewete) en uiterlik (hul liggaam) reinig (vers 22).  
 
( Die tweede oproep gaan oor gelowiges se eie geloofshouding.  Omdat God getrou is, moet gelowiges styf vashou aan die hoop wat hulle bely (vers 23).  God sal beslis doen wat Hy beloof het.
 
( Die derde oproep gaan oor gelowiges se verhouding met mekaar.  Gelowiges moet mekaar verder aanspoor tot liefde en goeie dade (vers 24) en daarom is dit belangrik om die samekomste van die gemeente te ondersteun.  Die skrywer verwag ’n oordeelsdag (letterlik “die dag” waarvan talle Ou Testament profete gepraat het - vers 25) wat aan die naderkom is, wat mense moet aanspoor om by God en ook so by mekaar betrokke te raak.  Die skrywer waarsku spesifiek gelowiges teen die wegbly van die gemeente se byeenkomste.  Vir sommige het dit letterlik 'n gewoonte geword.  [
]
 
Skyfie 18
4.2. Luister weer na die Woord
Luister dieper
Skyfie 19-21
Dit is altyd die moeite werd om weer en weer na die diep lirieke van U2 se Grace te luister. Dit gaan ons hopelik help ’n bril te gee waardeur ons na vanoggend se teks kan lees:

 Kliek op die ikon (terwyl jy op die internet is) om na die musiekvideo te kyk. 

[image: image1.jpg]



Grace 
She takes the blame 
She covers the shame 
Removes the stain
It could be her name 

Grace 
It's a name for a girl 
It's also a thought that 
Changed the world 

And when she walks on the street 
You can hear the strings 
Grace finds goodness 
In everything 

Grace 
She's got the walk 
Not on a ramp or on chalk 
She's got the time to talk 

She travels outside 
Of karma, karma 
She travels outside 
Of karma 

When she goes to work 
You can hear the strings 
Grace finds beauty 
In everything 

Grace 
She carries a world on her hips 
No champagne flute for her lips 
No twirls or skips 
Between her fingertips 

She carries a pearl 
In perfect condition 
What once was hurt 
What once was friction 
What left a mark 
No longer stings 

Because grace makes beauty 
Out of ugly things 

Grace finds beauty 
In everything 

Grace finds goodness 
In everything 
Skyfie 22
In die boek Bono: In Conversation, deel die hoofsanger van U2 sy gedagtes oor die verskil tussen karma en genade: 
“The thing that keeps me on my knees, is the difference between grace and karma … What you put out comes back to you: an eye for an eye, a tooth for a tooth, or in physics — in physical laws — every action is met by an equal or an opposite one. It’s clear to me that karma is at the very heart of the universe. I’m absolutely sure of it. And yet, along comes this idea called grace to upend all that “as you sow, so you will reap” stuff. Grace defies reason and logic. Love interrupts, if you like, the consequences of your actions, which in my case is very good news indeed, because I’ve done a lot of stupid stuff … It doesn’t excuse my mistakes, but I’m holding out for grace. I’m holding out that Jesus took my sins onto the cross, because I know who I am, and I hope I don’t have to depend on my own religiosity.”

Bono hoef nie én ons hoef ook nie op godsdienstigheid staat te maak. Genade oorwin godsdienstigheid, genade van Jesus plaas ons almal in ’n intieme verhouding met God soos nog dit nooit te vore moontlik was nie. 
Skyfie 23
Waar net priesters in die ou bedeling toegang tot die heiligdom in die tempel gehad het, beskik alle gelowiges in die nuwe bedeling oor dié vryheid  (vers 19).  
Gelowiges bewandel nou ’n weg wat nuut is en na die lewe lei.  Dié weg is vir hulle deur Jesus gebaan (Heb 10:19). Dis genade!

Skyfie 24
Daar was lank terug ’n konferensie oor wêreld godsdienste. Toe het die beroemde C.S. Lewis by die konferensie ingestap en gevra:  “Waaroor gaan al die bohaai?”  Hulle het hom vertel hulle wou weet wat maak die Christendom uniek. C.S. Lewis het dadelik geantwoord:  “Oh, that's easy. It's grace.”  Almal op die konferensie het saamgestem! Al die ander gelowe het voorwaardes, maar Christene weet God se genade is onvoorwaardelik. 

Dis hoekom dit so groots is om ’n Christen te wees, want ons aanbid so ’n grootse God! 

Hierdie gedeelte uit Hebreërs help ons weer om te besef dat alles genade is.  En dis genade wat ons lewensreis betekenisvol, vreugdevol, vredevol en liefdevol maak. Kom ons sit hierdie bril van genade op en lees nou hierdie Hebreër teks daarmee.

Skyfie 25

Genade in vergifnis
Skyfie 26

Op ons eie sukkel ons… Ons voel almal soos Gandhi. Hy het op ’n tyd gesê: Ek het drie vyande. Eerstens, die Britte wat regtig maklik is om te beïnvloed. Dan die Indiese mense wat moeiliker is. Maar my mees gedugte opponent is ’n man genaamd Mohandas K. Gandhi. Met hom lyk dit vir my het ek min, indien enige invloed!”

Op ons eie kan ons nie… ons het iemand nodig wat ons ’n nuwe, skoon begin kan gee… kortom ons het genade nodig… wat ons vryspreek. Dis presies wat vers 14 vir ons deurgee.

Deur die een offer het Hy dié wat vir God afgesonder word, vir altyd volkome van sonde vry gemaak.  Let op die woord vir altyd.
 

Skyfie 27
Dan haal hy Jeremia 31:33, 34 aan, wat The Word on the Street wonderlik vars weergee:

“God says this is my side of the New Contract: I‘ll plant my principles in their deep places, tattoo my ideas into their thinking.” And more, “I’ll wipe the mess off their slates permanently. I’ll lose the hard drive that holds the charges and evidence against them. I’ll forgive and forget.”

Ons wat Jesus volg is reeds reggemaak om reg te leef.  Daarvoor het Jesus se eenmalige offer aan die kruis gesorg! Uitgevee, skoon bladsy… genade. 

Gelowiges beleef presies wat U2 sing:

 

What once was hurt 
What once was friction 
What left a mark 
No longer stings 
Because grace makes beauty 
Out of ugly things 
Grace finds beauty 
In everything 
Grace finds goodness 
In everything 
Skyfie 28
Genade in ons lewensreis 
Hierdie lesers van die brief en ook ons vandag, sukkel… Daarom roep die skrywer hulle destyds en ons vandag op:

“Laat ons styf vashou aan die hoop wat ons bely, want God is getrou: Hy doen wat Hy beloof het!”

Die styfvas hou, is moeilik, nè? Wie kan 24/7? Jy hoef nie… ek hoef nie… op ons eie. God se genade is met ons al die pad… besig om ons te verander… in die proses van verandering.

 

Let op dat die vers nie sê ons is getrou nie: ons doen wat ons beloof het! 

Nee, God is getrou:  Hý doen wat Hy beloof het!” 

God is die Redder… nie ons nie…

 

God is ’n belofte-onderhouer (Promise-keeper), daaruit weet ons Hy is getrou. Uit die beloftes weet ons wie Hy is! Daarom kan ons vashou aan Hom of eintlik hou Hy vas aan ons! So kan ons vasbyt…volhard.


  Skyfie 29
Die volgende storie kan dit verduidelik:

Daar is ’n wonderlike storie wat afspeel tydens die Spaans- Amerikaanse oorlog. By die kus van Kuba moes ’n skip vir die Amerikaanse weermag goedere aflaai, maar hy kon nie iewers ’n veilige ankerplek kry nie. Daarom moes hulle  heen en weer vaar, wat dit natuurlik baie moeilik gemaak het vir die perde en donkies aan boord. Uiteindelik het die bemanning besluit om die donkies en perde oorboord te stoot sodat hulle self kus toe swem! 
Sommige diere het instinktief kus toe geswem en ander het weer oop see toe geswem of verward in sirkels geswem.  Daar is geen manier wat die mense op die skip die tragedie kon stop nie en ’n ramp kon nie gestop word nie….

Totdat die duidelike klank van ’n beuel gehoor kon word!  Instinktief het die moeë diere omgedraai na die land! Die beuelblaser het die beuel gespeel totdat sy lippe blou geword het, maar hy het nie gestop voordat elke dier veilig aan die kus gekom het nie. 

Dis genade… 

Die perde/donkies wat verwoed kus toe swem– dis volharding.

God met ons! God wat afsprake met ons maak in die geskiedenis! God wat beloftes hou! 

Skyfie 30
Genade in die gemeenskap van gelowiges. 

Dissipelskap is nie ’n een-man vertoning nie, maar ’n “ensemble cast”. Ons het mekaar nodig. 

Die Beatles het iewers gesing “I get by with a little help from my friends.” Gelowiges moet mekaar verder aanspoor tot liefde en goeie dade (vers 24) en daarom is dit belangrik om die samekomste van die gemeente te ondersteun. 
Dit  was JM Barrie, die skrywer van Peter Pan, wat iewers aan ene Cynthia Asquith geskryf het: “Your first instinct is always to telegraph to Jones the nice thing Brown said about him to Robinson. You have sown a lot of happiness that way.”  

 

Dit is maklik om te lag vir iemand se ideale, om koue water oor hulle entoesiasme te gooi, om hulle te ontmoedig! Die wêreld is vol ontmoedigers.  Ons het as dissipels ’n opdrag om ander aan te moedig. Baie keer het ons woord van waardering, ons woord van dank, lof of vreugde ’n mens op sy voete gehou as dié begin wankel het! 


  Skyfie 31
“Indeed we are saved by grace through faith in Jesus Christ. But saved to what? We are saved to live God’s love in this world.”  (Bonhoeffer) 

Jou belydenis oor wie Jesus vir jou is, moet klop met jou dade wat jy uitleef.  Ons verstaan Christus se genade eers as ons dit teenoor ander én jouself uitleef.

Julle is seker bekend met die tragiese storie van Joseph Merrick, ook bekend as “The Elephant Man.” Hy het in die 19de eeu in Londen geleef, ’n “freak of nature”. Sy liggaam is misvorm gemaak deur neurofibromatosis, wat van hom ’n “monster” gemaak het wat selfs deur sy familie verwerp is. 

Dr. Frederick Treves het John in ’n sirkus gevind waar hy aan mense vertoon is sodat hulle kon lag! Frederick het vir John geneem na die Londen Hospitaal waar hy uit sy eie sak vir hom ’n kamer gehuur het.  Hy het na John medies omgesien en vir hom verligting gegee vir die pyne van sy siekte. Hy het John behandel soos ’n mens, nie een of ander vreemde skepsel nie. Hy het vir hom boeke gegee om te lees nadat hy ontdek het dat John kon lees en duidelik opgevoed was.

Toe daag Madge Kendall op - sy was ’n talentvolle aktrise sowel as ’n pragtige vrou uit die hoër klas. Die dag toe sy vir hom kom kuier het, het sy vir John ’n boek met Shakespeare se toneelstukke as geskenk gegee. Hy was natuurlik senuweeagtig en verleë – hy, ’n lelike mismaaksel en sy feetjie prinses en hy het nie geweet wat om vir haar te sê nie! Maar woorde was vir hom iets wat hy verstaan het en daarom het hy deur die boek geblaai en by die tweede toneel van “Romeo and Juliet” gekom. Hy het sukkelend, maar met gevoel dit vir haar gelees. Sy het toe langs hom kom sit en die rol van Juliet gelees…so het hulle die hele toneel gespeel.

Toe dit klaar was, het Madge Kendall sy verwronge vingers vasgehou en hom op sy misvormde wang gesoen! Toe het sy in ’n sagte, deernisvolle stem gesê: “Why, Mr. Merrick, you're not an Elephant Man at all...  Oh, no! You are Romeo!” 
En Dr Trevis wat alles aanskou het en later oor John geskryf het, het gesê dat John Merrick van daardie oomblik af ’n veranderde man was! 
   Skyfie 32
Dis die storie van genade.  God het ons in Jesus gesoen - daarom sê die skrywer van Hebreërs, hou ons ons afsprake met God uit dankbaarheid vir daardie lewensveranderende daaglikse soen van genade… ons het lief, omdat God ons eerste liefgehad het… dis hoe getrouheid van ons teenoor God en ander begin!
Grace finds beauty 
In everything 
Grace finds goodness 
In everything
   Skyfie 33 en 34
5. Lied en ritueel
By www.flam.co.za kan jy na demonstrasie-snitte luister van die bladmusiek.  Sommige liedere is ook aflaaibaar in mp3-formaat.
Kliek op die Flam-icon om die bladmusiek en ’n mp3-opname van die lied af te laai.

Sing F222  “Die Here seën jou”.  Laat die begeleidingsgroep ’n tweede keer die lied saggies speel en terwyl hulle speel, spreek jy die seën uit wat ons in Num 6:24-27 kry.  Sing dan die lied vir ’n tweede maal (die begeleidingsgroep speel dit dus vir ’n derde keer).

 F222.
Die Here Seën Jou
(RUBRIEK:  FLAM Gemeentesang – Seënbede)

Oorspronklike titel:
De Here zegent jou
Teks en Musiek:
Marcel Zimmer

Afrikaanse vertaling:
2007 Johan Engelbrecht  

© 2001 Celmar Music 

Num 6:24-27
Die Here seën jou

en Hy beskerm jou.

Hy skyn sy lig oor jou lewe. 

Hy sal genadig wees

en altyd naby wees.

Hy gee jou elke dag sy vrede
Skyfie 35
6. Volgende week:

Johannes 18:33-37
� Bronne

